
Sankatahara Chaturthi Puja

ஸங்கடஹரசதுர்தீ²பூஜா

ஸங்கல்ப: -ஶுக்லாம்ப³ர + மாஸே க்ரு’ஷ்ணசதுர்த்²யாம் ஶுப⁴திதௌ²

ஶ்ரீமஹாக³ணபதி ப்ரீத்யர்த²ம்
ஸங்கட (ஷ்ட)ஹரசதுர்தீ² பூஜாம் யதா²ஶக்தி கரிஷ்யே । (கலஶபூஜாதி³கம்
ஸித்³தி⁴விநாயக
பூஜாவத் ।)
த்⁴யாநம் -ஏகத³ந்தம் மஹாகாயம் தப்தகாஞ்சநஸந்நிப⁴ம் ।
லம்போ³த³ரம் விஶாலாக்ஷம் வந்தே³ऽஹம் க³ணநாயகம் ॥
ஆகு²ப்ரு’ஷ்ட²ஸமாஸீநம் சாமரைர்வீஜிதம் க³ணை: ।
ஶேஷயஜ்ஞோபவீதம் ச சிந்தயாமி க³ஜாநநம் ॥
ஆவாஹநம் -ஆக³ச்ச² தே³வ தே³வேஶ ஸங்கடம் மே நிவாரய ।
யாவத்பூஜா ஸமாப்யேத தாவத்த்வம் ஸந்நிதௌ⁴ ப⁴வ ॥
ஆஸநம் -க³ணாதீ⁴ஶ நமஸ்தேऽஸ்து ஸர்வஸித்³தி⁴ப்ரதா³யக ।
ஆஸநம் க்³ரு’ஹ்யதாம் தே³வ ஸங்கடம் மே நிவாரய ॥
பாத்³யம் - உமாபுத்ர நமஸ்தேऽஸ்து நமஸ்தே மோத³கப்ரிய ।
பாத்³யம் க்³ரு’ஹாண தே³வேஶ ஸங்கடம் மே நிவாரய ॥
அர்க்⁴யம் -லம்போ³த³ர நமஸ்தேऽஸ்து ரத்நயுக்தம் ப²லாந்விதம் ।
அர்க்⁴யம் க்³ரு’ஹாண தே³வேஶ ஸங்கடம் மே நிவாரய ॥
ஆசமநீயம் -க³ங்கா³தி³ஸர்வதீர்தே²ப்⁴ய:ஆஹ்ரு’தம் ஜலமுத்தமம் ।
க்³ரு’ஹாணாசமநீயார்த²ம் ஸங்கடம் மே நிவாரய ॥
ஸ்நாநம் -பயோத³தி⁴யுதம் சைவ ஶர்கராமது⁴ஸம்யுதம் ।
பஞ்சாம்ரு’தம் க்³ரு’ஹாணேத³ம் ஸங்கடம் மே நிவாரய ॥
கபே³ரஜாஸிந்து⁴க³ங்கா³க்ரு’ஷ்ணாகோ³தோ³த்³ப⁴வைர்ஜலை: ।
ஸ்நாபிதோऽஸி மயா ப⁴க்த்யா ஸங்கடம் மே நிவாரய ॥

வஸ்த்ரம் -இப⁴வக்த்ர நமஸ்துப்⁴யம் க்³ரு’ஹாண பரமேஶ்வர ।
வஸ்த்ரயுக்³மம் க³ணாத்⁴யக்ஷ ஸங்கடம் மே நிவாரய ॥
உபவீதம் -விநாயக நமஸ்துப்⁴யம் நம: பரஶுதா⁴ரிணே ।
உபவீதம் க்³ரு’ஹாணேத³ம் ஸங்கடம் மே நிவாரய ॥
க³ந்தா: ⁴ -ஈஶபுத்ர நமஸ்துப்⁴யம் நமோ மூஷிகவாஹந ।
சந்த³நம் க்³ரு’ஹ்யதாம் தே³வ ஸங்கடம் மே நிவாரய ॥
அக்ஷதா: -க்⁴ரு’தகுங்கும ஸம்யுக்தா: தண்டு³லா:ஸுமநோஹரா: ।
அக்ஷதாஸ்தே நமஸ்துப்⁴யம் ஸங்கடம் மே நிவாரய ॥
புஷ்பாணி -சம்பகம் மல்லிகாம் தூ³ர்வா: புஷ்பஜாதீரநேகஶ: ।
க்³ரு’ஹாண த்வம் க³ணாத்⁴யக்ஷ ஸங்கடம் மே நிவாரய ॥
ௐ ......... நம: ।
ஸுமுகா²ய ।
ஏகத³ந்தாய ।
கபிலாய ।
க³ஜகர்ணகாய ।
லம்போ³த³ராய ।
விகடாய ।
விக்⁴நராஜாய ।
விநாயகாய ।
தூ⁴மகேதவே ।
க³ணாத்⁴யக்ஷாய ।
பா²லசந்த்³ராய ।
க³ஜாநநாய ।
வக்ரதுண்டா³ய ।
ஶூர்பகர்ணாய ।
ஹேரம்பா³ய ।
ஸ்கந்த³பூர்வஜாய ।
(தூ³ர்வாயுக்³மை:அர்சநாம் குர்யாத்)
(ௐ ........ நம:)
க³ணாதி⁴பாய

உமாபுத்ராய
அக⁴நாஶநாய
ஏகத³ந்தாய
இப⁴வக்த்ராய
மூஷிகவாஹநாய
விநாயகாய
ஈஶபுத்ராய
ஸர்வஸித்³தி⁴பதா³ய
லம்போ³த³ராய
வக்ரதுண்டா³ய
மோத³கப்ரியாய
விக்⁴நவித்⁴வம்ஸகர்த்ரே
விஶ்வவந்த்³யாய
அமரேஶாய
க³ஜகர்ணகாய
நாக³யஜ்ஞோபவீதிநே
பா²லசந்த்³ராய
பரஶுதா⁴ரிணே
விக்⁴நாதி⁴பாய
வித்³யாப்ரதா³ய (21)

தூ⁴ப: -லம்போ³த³ர மஹாகாய தூ⁴ம்ரகேதோ ஸுவாஸிதம் ।
தூ⁴பம் க்³ரு’ஹாண தே³வேஶ ஸங்கடம் மே நிவாரய ॥
தீ³பம் -விக்⁴நாந்த⁴காரஸம்ஹாரகாரக த்ரித³ஶாதி⁴ப ।
தீ³பம் க்³ரு’ஹாண தே³வேஶ ஸங்கடம் மே நிவாரய ॥
நைவேத்³யம் -மோத³காபூபலட்³டு³கபாயஸம் ஶர்கராந்விதம் ।
பக்வாந்நம் ஸக்⁴ரு’தம் தே³வ நைவேத்³யம் ப்ரதிக்³ரு’ஹ்யதாம் ॥
ப²லாநி -நாரிகேலப²லம் த்³ராக்ஷா ரஸாலம் தா³டி³மம் ஶுப⁴ம் ।
ப²லம் க்³ரு’ஹாண தே³வேஶ ஸங்கடம் மே நிவாரய ॥
தாம்பூ³லம் -க்ரமுகைலாலவங்கா³நி நாக³வல்லீத³லாநி ச ।
தாம்பூ³லம் க்³ரு’ஹ்யதாம் தே³வ ஸங்கடம் மே நிவாரய ॥

நீராஜநம் -கர்பூராநலஸம்யுக்தம் அஶேஷாகௌ⁴க⁴நாஶநம் ।
நீராஜநம் க்³ரு’ஹாணேஶ ஸங்கடாந்மாம் விமோசய ॥
புஷ்பாஞ்ஜலி: -சம்பகாஶோகவகுல பாரிஜாத ப⁴வை:ஸுமை: ।
புஷ்பாஞ்ஜலிம் க்³ரு’ஹாணேமம் ஸங்கடாந்மாம் விமோசய ॥
ஸ்துதி:-த்வமேவ விஶ்வம் ஸ்ரு’ஜஸீப⁴வக்த்ர த்வமேவ விஶ்வம் பரிபாஸி தே³வ ।
த்வமேவ விஶ்வம் ஹரஸேऽகி²லேஶ த்வமேவ விஶ்வாத்மக ஆவிபா⁴ஸி ॥ 262

நமாமி தே³வம் க³ணநாத²மீஶம் விக்⁴நேஶ்வரம் விக்⁴நவிநாஶத³க்ஷம் ।
ப⁴க்தார்திஹம் ப⁴க்தவிமோக்ஷத³க்ஷம் வித்³யாப்ரத³ம் வேத³நிதா³நமாத்³யம் ॥
யே த்வாமஸம்பூஜ்ய க³ணேஶ நூநம் வாஞ்ச²ந்தி மூடா:⁴ விஹிதார்த²ஸித்³தி⁴ம் ।
த ஏவ நஷ்டா நியதம் ஹி லோகே ஜ்ஞாதோ மயா தே ஸகல: ப்ரபா⁴வ:॥
ஔம் நமோ ஹேரம்ப³ மத³மோதி³த மம ஸங்கடம் நிவாரய ஸ்வாஹா இதி 21 வாரம்
ஜப்த்வா
புந:தூ³ர்வயா ஏகவிம்ஶதிநாமபி: ⁴ அர்சேத் ।
அர்க்⁴யம் -திதீ²நாமுத்தமே தே³வி க³ணேஶப்ரியவல்லபே⁴ ।
ஸங்கடம் ஹர மே தே³வி க்³ரு’ஹாணார்க்⁴யம் நமோऽஸ்து தே ॥
சதுர்தீ² திதி²தே³வதாயை இத³மர்க்⁴யம் । (ஸப்தவாரம்)
லம்போ³த³ர நமஸ்துப்⁴யம் ஸததம் மோத³கப்ரிய ।
ஸங்கடம் ஹர மே தே³வ க்³ரு’ஹாணார்க்⁴யம் நமோऽஸ்து தே ॥
ஸங்கடஹர விக்⁴நேஶாய நம:இத³மர்க்⁴யம் । (ஸப்தவாரம்)
க்ஷீரோதா³ர்ணவஸம்பூ⁴த அத்ரிகோ³த்ரஸமுத்³ப⁴வ ।
க்³ரு’ஹாணார்க்⁴யம் மயா த³த்தம் ரோஹிணீஸஹித: ஶஶிந் ॥
சந்த்³ராய நம:இத³மர்க்⁴யம் । (ஸப்தவாரமர்க்⁴யம் த³த்³யாத் ।)
ஸமர்பணம் இத³ம் ஸங்கடஹரசதுர்தீ²பூஜாத்மகம் கர்ம மஹாக³ணபத்யர்பணமஸ்து
॥
இதி ஸங்கடஹரசதுர்தீ²பூஜா ஸம்பூர்ணா ।
Proofread by Narendran Madathil

